
Yesu ohowonga na anamamuharaye eraga: 
<<Kamukukumuwe mmirimani mwenyu. Mmuroromele 
Mulugu eto mudiroromele miyo. Ineriha nyumba ya 
Babaga mukala mamburo madjindji. Wahakala 
mamburo madjindji, miyo dogouwandelani.>> 



<<Miyo nnadowa ira dausambaulreleni malro. 
Miyo dadowa, damala usambaulrelani malro, 
nnowela akoka, dize dutukuleni ira unafunege 
miyo kala, na nyenne mudowe mwakalege 
vamohi na miyo wewo.>>



Miyo mbalinyu Juwawu eto nfwinyu wa 
mmakatamihoni munafwanyeya nyo, nfwinyu 
omuroromela Yesu, nfwinyu wa 

muUmweneni mwa Mulugu, dafwanyeya vasuwa 
vinaitaniwa Patimu na 

                                                        mwasa olaleya Mazu 
                                                        a Mulugu eto na 
                                                        mwasa omuhidedela 
                                                        Yesu umboni.



Mobaranya dohotukuliwa muwari mwa Munemba 
Otchena. Mwa enne dagaing'anne, dohoonaga 
mpando eni wa Umwene afwanyeya zulu. Eto 
vampandoni va Umwene vale ohokalavo agaratilevo. 



Noira enne, dohovwaga jopandutchiwa jatene jili 
ilambo ya zulu, nari ilambo ya vati, nari vati va 
ilambo ya vati, nari mbara, jikuwaga 
jiiraga: <<Wenno ugaratile 
vampandoni va Umwene vamohi 
na mwana Nibila, aliwa inafwanela 
katamaleliwe, karihediwe, 
kakayena 
undimuwa na 
utongi kala 
no kala.>> 



Eto dohoiona Sidadi Yotchena, Jeruzalemu Muxa, 
ikumelaga zulu wa Mulugu, ititelaga ilambo ya vati, 
yagamanle sakanyiwa pama nnga jini namateliwa 
afunaga watcheliwa na mamunaye. 



Vevale dohovwa nizu nlukulu nakumelaga mpandoni wa 
Umwene niwongaga ira: <<Kaing'anani, va pa vande va 
Mulugu, vevo vanafuna liye kalaga na atu. Tchoira 
Mulugu unakalege na aliwa eto aliwa anokala atwaye. 
Eto mwinnyiwene Mulugu unakalege na aliwa eto 
liye unokala 
Mulugu 
wewa.>>



Evale mungelrole ohodioniha muhindje okana 
mahindje a ingumi, ojerimela nnga nibwe notchena 
nofuneyetchetcha nnaitaniwa kiristali. Muhindjele 
akumela vampandoni va Umwene wa Mulugu na 
mwana Nibila eto avirile vari va rampa nlukulu na 
sidadile. 



Eto musidadi mule kamunafuneya wareya wa 
nzuwa, nne mwedi, tchoira undimuwa wa Mwinnya 
Mulugu unafwanyeya agali wareya wa sidadile eto 
mwana Nibila gunafwanyeya agali pantiwa.



Sidadi yenne kiza 
ivolowamo yengo 
yotakala nne kamuza 
muvolowa mutu wenno 
unerana jengo 
johofwanela, nari 
jonama. So mbwenye 
anafuna volowamo ba 
atu anne mazina ewa 
anafwanyeya 
kagalrembiwe muLivuru 
na Ingumi, neno 
nnafwanyeya nagali 
Livuru na mwana Nibila.



<<Eto Mulugu unopuputa 
misodi datene nnafwanyeya 
mmentoni mwewa. Kuza ukala 
ukwa, nne nla, nne kumbanya, 
nne ona jopa, mwasiwa jatene 
ja wanle jihivira.>>



Muwari mwa Jeruzalemu Muxa kamuza mufwanyeyaga 
yengo yotembelrelreya. Mpando wa Umwene wa 
Mulugu na wa mwana Nibila unoza afwanyeyege 
musidadi mule eto atene anamuhara Mulugu anerege 
mulabela. Aliwa anerege 
muona kove na kove 
eto vakoveni vewa 
vinoza vilrembiwe 
nzina naye.



Evale miyo dohaonaga atu atene okwa, roma 
andimuwa nari atu a vaheno vene, kagaimenle 
vasogolro va mpando wa umwene. Evale dohaonaga 
malivuru kahuleyaga. Mmalivuruni mule moholrembiwa 
joira jatene ja atu. Kagahuliwe malivuru 
arandjale, nohooneya eto livuru nimohi 
niwa nahuliwe. Livuru neno nali 
Livuru na Ingumi. 



Vevale atu atene kakwile wanle kohotongiwa zela 
jolremba jalrembiwe mmalivuruni arandji mule. Kada 
mutu ohotongiwa molingana na mabasa ahinda liye. 
Evale mutu wenno nzina naye nahalrembiwe muLivuru 
na Ingumi nne, otukuliwa, liye tatileliwa 
ntiya na munlo.



Munemba vamohi na muhiyana wenno unafuna teliwa, 
anawonga ira: <<Muze.>> Eto wenno unavwe 

mazwala inafwanela na liyene aaitane afwaye ira: 
<<Muze.>> Eto wenno unna ntona aze. Wenno 

unafuna ng'wa, aze ang'we vasayi mahindje a ingumi.



60 60

Tchoira Mulugu ohaziveliwa atu a 
mwilamboni ya vati na makalelo 

ohokala a masika fiyeda liye muruma 
Mwanaye mmohive anna liye ira mutu 

uli watene unamuroromela 
ahatolowe mbwenye akayena 

ingumi yohomala. 



Roma 3:23 Hiyo atu atene nihimala tega eto nnafwanyeya 
olapela wene na undimuwa wa Mulugu. 

 
Roma 6:23 Yotambilra ya yotega ku ukwa. Mbwenye 

mahala unavaha Mulugu muwari mwa Nabwiya wehu Yesu 
Kiristu anozana ingumi yohomala.

Eberewu 9:27 Eto sawasawa nnga kada mutu uvahiwe ira 
akwe fendo imohi bahi, amala atongiwe na Mulugu, 

sawasawa eto nnga Kiristu. 

Efezo 2:8,9 Tchoira na nyenne muhuvulusiwa muwari mwa 
sayi da Mulugu eto muwari mwa nroromelo. Muwari 

movulusiwa mule, kilivo iirile nyo ira Mulugu auvuluseni. 
Vulusiwa tchi yengo yovahiwa na Mulugu.

Kunazela joira jehu. Nona kalivo unawanda vitukulela. 



Roma 10:9,10 Muselu unalaleya hiyo, nnalaleya ira wenno 
unarumelela na wanoni waye ira: <<Yesu gu Mbwiye>>, 

wenno unaroromela na mmirimani mwaye ira Mulugu 
ohomuvenyiha mokwani, gwenno unafuna vulusiwa. 

Tchoira mutu amuroromela Yesu na mmirimani mwaye 
unokalihiwa wapama. Arumelela na wanoni waye ira: 

<<Yesu gu Mbwiye.>> unovulusiwa.

Juwawu 3:16,17 Tchoira Mulugu ohaziveliwa atu a 
mwilamboni ya vati na makalelo ohokala a masika fiyeda 

liye muruma Mwanaye mmohive anna liye ira mutu uli 
watene unamuroromela ahatolowe mbwenye akayena 

ingumi yohomala.
Tchoira Mulugu amurumaga Mwanaye azaga mwilamboni 
ya vati, kamurumile ira aze aamange mulandu atu, nari. 

Mbwenye umurumile ira aze aavulumutche. 



1 Juwawu 5:11-13 Umboni Mulugu univahile liye gu ula. 
Liye univahile ingumi yohomala. Ingumi iwa tcheniyo 

inafwanyeya muwari mwa Mwanaye. 
Wenno unna Mwanaye ukana ingumi. Mbwenye wenno 

ahanna Mwana Mulugu kanna ingumi.
Miyo jatene eji nnaulrembelani nyo atu ororomela nzina na 

Mwana Mulugu ira muiziwe ira muhukana ingumi 
yohomala.

